
Почитувани колеги, членови на СММ и останати заинтересирани граѓани на Р. Македонија  

 

Изминативе десетина денови на една фејсбук страница се појавија низа невистини околу 

материјално-финансиското работење на СММ. Имајќи предвид дека СММ е сериозна 

организација, иако до сега не било пракса, на увид на целокупната јавност ја ставам завршната 

сметка за 2017 година, од која заинтересираните лица може да се здобијат со созанија и за 

претходната 2016 година. Притоа сакам да укажам на неколку работи, т.е. да појаснам неколку 

ставки од истата, бидејќи лицата кои блатат на социјалните мрежи селективно споделуваат 

информации се со цел многу пати повоторените лаги да бидат од јавноста прифатени како 

вистини:  

 

1. Драстичната разлика во расходната ставка 219 во 2017 година во однос на 2016 

година се јавува заради фактот што во 2016 година е организирана една меѓународна 

манифестација, т.е. шестиот конгрес на СММ, а во 2017 година е организирана 

меѓународната студентска олимпијада SEEMOUSS2017 на која СММ од остварените 

приходи целосно ги подмири покрај материјалните и транспортните трошоци 

(Скопје-Охри-Скопје) и трошоците за педневно сместување на 150 студенти, 

професори и координатори (прегледувачи на задачите), и Балканската математичка 

олимпијада BMO2017 на која СММ од остварените приходи целосно ги подмири 

покрај материјалните и транспортните трошоци (Скопје-Охрид-Скопје) и трошоците 

за петдневно сместување на на 200 студенти, професори и координатори 

(прегледувачи на задачите).  

 

2. Драстичната разлика во приходната ставка 242 во 217 во однос на 2016 година се 

јавува заради SEEMOUSS2017 и BMO2017 организирани во 2017 година, наспроти 

шестиот конгрес на СММ во 2016 година, при што за првите две манифестации 

котизациите на земјите гости се повисоки во однос на котизациите за учество на 

конгрес.  

 

3. Материјалните расходи, услуги и амортизација во двете години се на приближно 

исто ниво.  

 

4. Во 2016 година е остварен позитивен финансиски резултат од 679504 денари, а во 

2017 година е остварен позитивен финансиски резултат од 772999 денари, или за 

приближно 14% повисок во однос на претходната година.  

 

5. Во 2017 година се намалени издатоците за авторски хонорари во однос на 2016 

година за приближно 18%, при што се отпечатени четири книги и поголем број 

брошури кои авторите ги отстапија за еднократно издавање без надомест за авторски 

хонорар и истите се искористија за награди на најдобрите учесници на бројните 

натпревари во организација на СММ. Сакам да напоменам дека во овие издатоци е 

вклучен и надоместокот за техничкото лице на СММ.  

 

6. Во 2017 година има зголемување на приходите во ставката 241 и тоа за околу 19%, 

што се должи на зголемување на тиражот на списанието Нумерус, кое во 2012 година 

се печатеше во тираж од околу 900 примероци, а во 2017 година продажниот тираж е 

околу 3000 примероци.  

 



7. Една од најбескруполозните лаги е изнесена за финансиите од натпреварот Кенгур, 

се со цел некои со лаги и манипулации да станат раководство на СММ, правејќи од 

сите нас будали. Почитувани колеги, сите знаете дека дел од средствата што се 

уплаќаат за натпреварот Кенгур остануваат кај локалните организатори, а во СММ 

просечно се слеваат 90 денари по учесник. Оттука, бескрупулозна лага и 

манипулација е тврдењето дека станува збор за околу 50000 евра, бидејќи 

вистинската сума не надминува повеќе од 32000 евра. За што се трошат овие и 

другите приходи вие добро знаете, бидејќи СММ кој патем има најголем систем на 

натпревари не наплаќа котизација за општински, регионален и државен натпревар, 

како и за двете македонски олимпијади.  

 

Со почит  

Проф. д-р Алекса Малчески  








